
Presisie=wisselbou
laat wins blom

Met ’n presisieboerderystelsel, geenbewerking,
wisselbou met sojabone en 'n paar geseénde
reénjare slaag hierdie boer daarin om sy grond te
verbeter en terselfdertyd meer wins te maak.

intlik gaan dit oor hulpbronbewaring

en is die ander voordele 'n bonus, sé

mnr. André de Villiers van Vlakpan
naby Kinross. Dit het egter 'n moeilike
denkskuif gekos om die konvensionele stel-
sels vir bewaringsboerdery te verruil.

Maar eintlik was dit in sy bloed, want sy
pa, Sarel, hettoekaal aan wisselbou en kalk
geglo. De Villiers het in 1982 begin boer en
sowat agt jaar gelede het hy met presisie-
boerdery begin toe die stygende produksie-
koste hom laat besef het hy moet ophou om

gewasse op marginale grond te verbou en
sy goeie gronde optimaal benut om 'n beter
inkomste met sy belegging te verdien.

Hy het die landerye laat karteer, profiel-
gate gegrawe, grondmonsters op 'n ruit-
patroon van 100 meter geneem, die grond
laat ontleed en daarvolgens die swak lande
uitgesny en toegelaat dat dit na natuurlike
weiveld terugkeer.

Die pH-, kalium- en fosfaatvlak in die lan-
de met 'n hoé potensiaal is met die hulp van
'n kunsmismaatskappy op een slag volgens

die grondontledings reggestel met vloei-
bare kunsmis en kalk wat wisselend toege-
dien is. Hy mik daarna om die pH op 5,5 te
Hou, die kalium op 120 dele per miljoen en
die fosfaat op 20 dele per miljoen.

N4 dié regstelling het hy met minimum-
bewerking begin. Agter die stroper het hy
’n rolmoer oor die oesreste gesleep en die
lande met 'n skeurploeg bewerk wat met
rollers toegerus is om die kluite stukkend
en gelyk te maak. :

Hy het sy planter aangepas om die digte
laag oesreste effens opsy te skuif om ’'n
skoon plantry te kry. Hy het sy skoffelploeé
gebére om die onkruid met chemiese mid-
dels hok te slaan. Dit het sy dieselverbruik
van gemiddeld 54 liter/ha oor die vorige
vier jaar verminder tot 37 liter/ha. Dié wel-
slae het hom aangespoor om meer uit te
vind oor 'n stelsel van geenbewerking.

De Villiers het kennis gemaak met die
baanbrekers van geenbewerking in die
Bergville- en Winterton-omgewing. Hy het
daar by die KwaZulu-Natalse Geenbewer-

“ kingsklub aangesluit en die klub se konfe-

rensies en boeredae bygewoon.

Die kouters vooraan die planter' sny deur die oesreste sodat die tand en planteenhede nie verstop raak nie.

Mnr. André de Villiers

Uiteindelik het hy vir hom ’n planter aan-
geskaf wat spesiaal vir so 'n stelsel ontwik-
kel is en tien rye 760 mm uitmekaar kon
plant. Hy plant sy sojabone én mielies nou
met dié planter. Terselfdertyd het hy 'n op-
brengsmonitor aan sy stroper gemonteer
en 'n kunsmisstrooier aangepas om wisse-
lende toedienings te gee aan die hand van
die inligting vanaf die opbrengskaart en die
grondontledings.

S6 kon hy kolle identifiseer waar die op- '

brengs nie aan die verwagting voldoen nie
sodat hy daar grondmonsters kon neem en
profielgate grawe om die oorsaak te bepaal.

Met dié planter beskikbaar het hy al die
konvensionele bewerkings gestaak.

Die opbrengs van sy mielies is gemiddeld
6,2 ton/ha en die sojabone se opbrengs is
gemiddeld 2,3 ton/ha.

Die gemiddelde dieselverbruik op Vlak-
plaas is 25 liter/ha. Wanneer kalk uitge-
strooi en chemiese regstellings elke derde
jaar gedoen word, kan die dieselverbruik
2 liter/ha tot 2,5 liter/ha meer wees.

Aanvanklik was sy rekening vir chemiese
middels effens hoér, maar nie s6 hoog dat
dit 'n stok in die wiel van die nuwe benade-
ring gesteek het nie. Trouens, die voordele
het ruim daarvoor vergoed.

Vandie grootste voordele van die stelsel is
dat die meganisasiekoste van die boerdery
(onderhoud, versiening, herstelwerk, »

Beeste benut die mieliereste totdat hulle al
die koppe opgetel het wat agtergebly het. De
Villiers probeer om 'n bedekking van min-
stens 60% oesreste te handhaaf,

'n Plantvoortjie word tussen die oesreste oopgemaak sodat die grond onder meer vir goeie
ontkieming warm kan word, maar tussen die rye is die grond vlr vogbewaring bedek. Staande
stoppels voorkom dat die wind die oesreste wegwaai.

Vee benut nie sojareste nie. Dit is noodsaaklik Die oesreste van mielies dien nog as 'n goeie
dat die reste egalig oor die land versprei word grondbedekking al is die sojabone al op die
en nie In windrye agter die stroper beland nie. * punt om die grondoppervlak te oordek.

4 bande, skare, laers, ens.), die brand-
stofverbruik, die hoeveelheid bewegings
met werktuie oor 'n land en die hoeveel-
heid trekkers en drywers wat nodig is, be-
duidend gedaal het.

Om te voorkom dat verdigtingslae hom
op die verkeerde voet betrap, neem hy ge-
reeld lesings met 'n weerstandsmeter wat
deur mnr. Guy Thibaud van Cedara vertolk
word om te bepaal of beperkende lae vorm.

Aanvanklik het hy droébone as wissel-
bougewas gebruik, maar sojabone, wat
minder arbeidsintensief is en daarby 'n
sterk wortelstelsel het wat help om die
grond los te maak en te deurlug, pas nou
beter by die stelsel in.

Sy oogmerk met wisselbou is om die siklus
van die onkruide en siektes te verbreek. In
2009, toe ernstige probleme ondervind is
met kopvrot waar mielies nd mielies ge-
plant is, het die siekte minder en in party
lande feitlik glad nie voorgekom nie waar
mielies nd sojabone verbouis.

De Villiers plant sojaboonkultivars wat
die onkruiddoder Roundup kan verdra. Dit
maak dit moontlik om onkruide doeltref-
fend deur die hele groeityd te bestry - selfs
laat onkruide wat uitkruip nadat die soja-
bone die grondoppervlak al oordek.

Die oesreste op lande waar mielies ge--

stroop is, word lig bewei met beeste tot-
dat al die koppe opgetel is en daar nie
meer pitte in die diere se mis voorkom
nie. Waar sojabone gestroop is, word
die oesreste normaalweg glad nie bewei
nie. Hy probeer om 'n bedekking oesreste
van 60% te handhaaf.

Die voorbereiding vir die plant van albei
die gewasse is dieselfde. Teen September
kyk hy hoe die lande lyk en as dit nodig is,
word onkruide met Roundup doodgespuit.
In dié tyd word grondmonsters op ’n rota-
siegrondslag geneem sodat die status van al
die lande minstens elke drie jaar bepaal en
die bemestingsprogram daarvolgens aan-
gepas kan word.

N4 die eerste goeie reén word die helfte
van die mielies, dan al die sojabone en daar-
na die ander helfte van die mielies geplant.
As dit reén, wag hy 'n dag of twee langer
asmet die konvensionele stelsel voordat hy
begin plant.

Die digte bedekking oesreste veroorsaak
dat die grond stadiger afdroog. As die oes-
reste self nie goed droog is nie, knak hulle
om die kouters en skare van die planter,
wat die plantery belemmer.

Vir mielies word 240 kg/ha van die
kunsmismengsel 3:2:1 (25%) met plant

Die sojabone word met 'n standaard-geenbe-
werkingplanter geplant. Al aanpassing is dat
daar smal skare voor die planteenhede is om
'n voortjie oop te maak sonder om die grond te
veel te versteur.

toegedien en hy mik vir 'n stand van
42 000 plante per hektaar. Agter die plan-
ter word onkruiddoder breedwerpig toe-
gedien om gras en, waar nodig, ook ander
onkruide te beheer. .

Hy strooi soms voor die planter en soms
nadat die mielies opgekom het 300 kg KAN
(28) per hektaar uit. Wanneer die mielies die
sewe- tot agtblaar-groeistadium bereik, dien
hy die tweede en laaste keer onkruiddoder
toe om grasse en breéblaaronkruide wat laat
ontkiem, te bestry. Die onkruidbestrydings-
program loop hand aan hand met inspeksies
in die landerye om te bepaal of daar 'n pro-
bleem is en wat gespuit moet word.

Wanneer die mielies gestroop word, word
die stronke gekneus en die stroper sny die
plante sowat 300 mm bokant die grond af.
Die staande stronke help keer dat die wind
die oesreste wegwaai en help dat 'n goeie
grondbedekking behou word.

Sojabone word sonderbemesting geplant.
De Villiers ent die saad, plant dit sowat
40 mm tot 50 mm diep en mik na 'n stand
van 400 000 plante per hektaar.

Vir sojabone word 'n onkruidbestrydings-
program met plant gevolg en 'n tweede
bespuiting met onkruiddoder volg net
voordat die lower die grondoppervlakte
bedek. Dan voeg hy ook 'n middel by om
bolwurm te bekamp. As laat onkruide ver-

+ skyn, word dit doodgespuit.

Die sojabone word met 'n Flexi-tafel ge-

stroop wat die plante teen die grond afsny
om die lae peule ook in te samel. Die oesres-
te moet egalig oor die land verspreien niein
windrye gelaat word nie, anders belemmer
dit die volgende plantery.

Hy gebruik 'n standaard-geenbewerkings-
planter van John Deere. Dit het kouters
voor die planteenhede wat deur die oes-
reste sny. Agter die kouter is 'n smal skaar .
wat 'n voortjie deur die oesreste oopmaak
en sowat 200 mm tot 300 mm diep werk so-
dat die twee kouters van die planteenhede
die plantvore maklik kan oopmaak om die
saad op die regte diepte te plant.

" Hy gebruik die smal tand omdat die grond

effens sanderig is (15% tot 20% klei) en dit
die grond losmaak waar die saad geplaas
word, maar dit nie te veel versteur nie. Die

" kouters en tand is in 'n reguit lyn geplaas

sodat dit die grond nie verder versteur nie.
Die feit dat die oesreste effens weg van die
plantry is, laat die grond vinniger warm
word vir goeie ontkieming van die saad.

Hoewel hy nog 'n kort rukkie met die stel-
sel besig is, sien hy al verskeie voordele.
Water- en winderosie is iets van die verlede,
waterafloop word beperk en die grond is
nie meer so blootgestel aan die warm son
van die somer nie. Windskade aan die ge-
wasse is iets van die verlede. '

Die organiese materiaal saam met die
wisselboustelsel verbeter die struktuur van
die grond en enkele erdwurms het al hul
verskyning gemaak. Hy hoop hoe langer
hy aangaan, hoe meer erdwurms sal in die
grond wees wat die grond “natuurlik gaan
bewerk”. As die grond weer goed opgebouis,
sal minder stikstof waarskynlik nodig wees
vir mielies wat nd sojabone geplant word.

In die tyd dat die stelsel gevolg word, het
die opbrengs van die mielies oor die afge-
lopevyfjaarvanaf5,1 ton/hatot gemiddeld
6,2 ton/ha gestyg en dié van sojabone vanaf
1,2 ton/ha tot 2,3 ton/ha oor die afgelope
vier jaar.

“Ek was geseénd met goeie reénjare waar-
in van 100 mm tot 200 mm meer geval het
as die gemiddelde van 652 mm per jaar die
afgelope tien jaar,” sé De Villiers.

Met graanpryse soos ditin Desember was
en met die opbrengs wat hy behaal, staan
sojabone as gewas deeglik sy man. Sy wins,
nadat die regstreekse koste afgetrek is, is
met sojabone heelwat meer as met mielies.

“Daar is nog baie te leer aangaande geen-
bewerking om dit nog doeltreffender te
maak. Gelukkig is daar wéreldwyd talle
studies, proewe, navorsing, inligting en an-
derboere waarby ek nog altyd leer,” sé hy. [=



